
В МИД Туркменистана рассмотрены 
итоги визитов правительственной 

делегации Туркменистана  
в Пакистан и Индию

2023-nji ýylyň 13-nji oktýabrynda hormatly 
Prezidentimiz Serdar Berdimuhamedow Ga-
raşsyz Döwletleriň Arkalaşygynyň döwlet Baş-
tutanlarynyň Geňeşiniň nobatdaky mejlisine 
gatnaşmak üçin Gyrgyz Respublikasyna iş sa-
pary bilen ugrady.

Paýtagtymyzyň Halkara howa menzilinde 
döwlet Baştutanymyzy resmi adamlar ugratdy-
lar. Howa menzilinde hormatly Prezidentimiz 
Serdar Berdimuhamedowyň Gyrgyz Respub-
likasynyň ýurdumyzdaky Adatdan daşary we 
Doly ygtyýarly ilçisi Azizbek Madmarow bi-
len bolan söhbetdeşliginde döwletara dialogyň 
dostlukly häsiýete eýedigi bellenildi. Häzirki 
wagtda şol dialoga täze itergi berildi.

Hormatly Prezidentimiziň uçary Gyrgyzys-
tanyň paýtagtyna çenli uçuşy amala aşyryp, 
“Manas” Halkara howa menzilinde gondy. Bu 
ýerde GDA ýurtlarynyň Döwlet baýdaklary, 
Arkalaşygyň baýdagy galdyryldy we Hormat 
garawuly nyzama düzüldi.

Howa menzilinde hormatly Prezidentimiz 
Serdar Berdimuhamedowy Gyrgyz Respubli-
kasynyň Ministrler Kabinetiniň Başlygy Akyl-
bek Žaparow we beýleki resmi adamlar garşy-
ladylar. Myhmansöýerligiň asylly däbine görä, 
belent mertebeli myhmana gyrgyz milli nyg-
matlary — pişme we bal hödür edildi, gül des-
seleri gowşuryldy. 

Hormatly Prezidentimiz Serdar Berdimuha-
medow Garaşsyz Döwletleriň Arkalaşygynyň 
döwlet Baştutanlarynyň Geňeşiniň nobatdaky 
mejlisiniň geçirilýän ýeri bolan “Ala-Arça” 
döwlet kabulhanasynyň Maslahatlar binasyna 
ugrady. Bu ýerde belent mertebeli myhmany 
Prezident Sadyr Žaparow mähirli garşylady. 

Türkmenistanyň we Gyrgyzystanyň Baştutan-
lary sammitiň resmi banneriniň öňünde ýady-
gärlik surata düşdüler.

Gyrgyz Respublikasynyň Prezidenti Sa-
dyr Žaparowyň başlyklyk etmeginde geçirilen 
mejlise Azerbaýjan Respublikasynyň Prezi-
denti Ilham Aliýew, Belarus Respublikasynyň 
Prezidenti Aleksandr Lukaşenko, Gazagystan 
Respublikasynyň Prezidenti Kasym-Žomart 
Tokaýew, Russiýa Federasiýasynyň Prezidenti 
Wladimir Putin, Täjigistan Respublikasynyň 
Prezidenti Emomali Rahmon, Özbegistan Res-
publikasynyň Prezidenti Şawkat Mirziýoýew 
we GDA-nyň Baş sekretary Sergeý Lebedew 
hem gatnaşdylar. Sammitiň resmi banneriniň 
öňünde bilelikde surata düşmek dabarasyndan 
soňra, ýokary derejedäki duşuşyk geçirildi.

Prezident Sadyr Žaparow belent mertebeli 
myhmanlary gyrgyz topragynda mähirli mübä-
rekläp, Arkalaşygyň giňişliginde özara bähbitli 
hyzmatdaşlygy mundan beýläk-de ösdürmek, 
dürli ulgamlarda bar bolan kuwwatdan neti-
jeli peýdalanmak, ykdysady we ynsanperwer 
gatnaşyklary çuňlaşdyrmak babatda şu günki 
ýokary derejedäki duşuşygyň gün tertibine gi-
rizilen meseleleriň ähmiýetini nygtady. Munuň 
özi umumy abadançylygyň maksatlaryna doly 
laýyk gelýär.

Soňra dostlukly döwletleriň Baştutanlaryna 
söz berildi.

Hormatly Prezidentimiz Serdar Berdimuha-
medow çykyşynyň başynda sammite gatnaş-
yjylara ýüzlenip, Prezident Sadyr Žaparowa şu 
mejlisiň guralandygy, hoşniýetlilik, myhman-
söýerlik we netijeli işlemek babatda döredilen 
ajaýyp şertler üçin minnetdarlyk bildirdi.

Hormatly  Prezidentimiz  GDA-ny ň döw let  Baştutanlar y ny ň G eňeşiniň 
mejl isine  gatnaş dy

Döwlet Baştutanymyz şu günki duşuşygyň 
GDA-nyň çäklerinde ählumumy we sebit gün 
tertibiniň ileri tutulýan meseleleri boýunça 
yzygiderli, köpugurly dialogyň dowamy bo-
lup durýandygyny belläp, döwletleriň Arka-
laşygyň formatyndaky özara gatnaşyklarynyň 
derwaýys meseleler boýunça hyzmatdaşlygy 
üstünlikli ilerletmek üçin amatly ýagdaýy dö-
retmegiň möhüm şerti bolup durýandygyna 
ynam bildirdi.

Mälim bolşy ýaly, ýurdumyz GDA-nyň as-
sosirlenen agzasy bolmak bilen, onuň işine 
Birleşen Milletler Guramasy tarapyndan ykrar 
edilen Bitaraplyk hukuk ýagdaýyna laýyklykda 
gatnaşýar. Arkalaşygyň çäklerinde öňe sürýän 
tekliplerimiz Türkmenistanyň Milletler Bilele-
şiginde beýan eden başlangyçlaryna doly laýyk 
gelýär diýip, hormatly Prezidentimiz Serdar 
Berdimuhamedow aýtdy. Munuň özi, ilkinji 
nobatda, parahatçylygy we howpsuzlygy üpjün 
etmek meselelerine degişlidir.

Soňky döwrüň halkara wakalary parahat-
çylygy saklamagyň, howpsuzlygy, durnukly-
lygy üpjün etmegiň dünýä syýasatynyň ileri 
tutulýan ugurlary boljakdygyny aýdyňlyk bi-
len görkezýär diýip, döwlet Baştutanymyz nyg-
tady. Bu babatda häzirki wagtda Türkmenistan 
dünýä ösüşiniň ýagdaýlaryny we ugurlaryny 
nazara almak bilen, BMG-niň howandarlygyn-
da Ählumumy howpsuzlyk strategiýasyny işläp 
taýýarlamak mümkinçiliklerini ara alyp masla-
hatlaşmaga girişmegi teklip edýär. Bu başlan-
gyç Baş Assambleýanyň 78-nji sessiýasynyň 
barşynda beýan edildi.

Hormatly Prezidentimiz Serdar  
Berdimuhamedow bu strategiýanyň möhüm 
ugurlarynyň üçüsini anyklaşdyryp, olaryň bi-
rinjisi hökmünde gapma-garşylyklaryň we 
howplaryň öňüni almagyň, aradan aýyrmagyň, 
olary ýüze çykarýan sebäpleri ýok etmegiň gu-
raly hökmünde öňüni alyş diplomatiýasynyň 
ýörelgelerini kesgitledi. Strategiýanyň ikinji 
ugry syýasy hukuk dereje hökmünde oňyn Bi-
taraplygyň kuwwatyndan peýdalanmak bilen 
baglydyr. Munuň özi diplomatik serişdeleriň 
we usullaryň ähli görnüşlerini ulanmak arkaly 
jedelleridir gapma-garşylyklary parahatçylykly 
ýol bilen kadalaşdyrmagyň möhüm şerti bolup 
hyzmat edýär. Bu babatda Bitarap döwlet hök-
münde Türkmenistanyň özboluşly halkara hukuk 
ýagdaýy, toplan parahatçylyk dörediji araçyllygy-
nyň oňyn tejribesi hem-de döwletara meseleleri 
dawasyz çözmäge ygrarlydygy bellenildi.

Üçünjiden, Ählumumy howpsuzlyk strate-
giýasynda parahatçylygy üpjün etmegiň kepili 
hökmünde ynanyşmak dialogynyň medeniýe-
tini dikeltmegiň ähmiýetini nazara almagy waj-
yp hasaplaýarys diýip, hormatly Prezidentimiz 
Serdar Berdimuhamedow sözüni dowam etdi. 
Şunuň bilen baglylykda, Türkmenistanyň baş-
langyjy bilen BMG-niň Baş Assambleýasynyň 
2021-nji ýyly “Halkara parahatçylyk we ynan-
yşmak ýyly” hem-de 2023-nji ýyly “Parahatçy-
lygyň kepili hökmünde dialogyň halkara ýyly” 
diýip yglan etmek hakyndaky çözgütleriniň 
orny nygtaldy. Wagt bu Kararnamalaryň hä-
zirki döwür üçin hem derwaýysdygyny tassyk-
lady. Biz strategiýanyň işlenip taýýarlanylma-
gyna özara düşünişmek we hyzmatdaşlyk, şol 
sanda Arkalaşygyň çäklerinde hyzmatdaşlygy 
pugtalandyrmagyň ýolunda, şeýle hem syýasy, 
ykdysady, ekologik, tebigaty goramak, ynsan-
perwer häsiýetli derwaýys meseleleri çözmek, 
umuman, Durnukly ösüş maksatlaryna ýetmek 
üçin möhüm ädim hökmünde garaýarys diýip, 
döwlet Baştutanymyz belledi.

Şunuň bilen baglylykda, hormatly Preziden-
timiz Serdar Berdimuhamedow türkmen ta-
rapynyň başlangyjy bilen BMG-niň giňişligin-
de döredilen Bitaraplygyň dostlary toparynyň 
çäklerinde köptaraply hyzmatdaşlygy mundan 
beýläk-de pugtalandyrmak boýunça alnyp 
barylýan işlere aýratyn ünsi çekdi. Türkmenis-
tan şu ýylyň dekabrynda Aşgabatda toparyň 
ýokary derejedäki nobatdaky duşuşygyny ge-

çirmegi, şondan soňra 2024-nji ýylda halkara 
maslahaty guramagy teklip etdi we GDA gat-
naşyjy döwletleriň ýokarda agzalan başlangyjyň 
çäklerinde işjeň hyzmatdaşlygyna ynam bildir-
di.

Hormatly Prezidentimiz Bitaraplyk we 
howpsuzlyk institutyny döretmegiň müm-
kinçilikleri ara alnyp maslahatlaşylanda, biziň 
ýurtlarymyzyň bähbitleriniň laýyk geljekdigine 
ynam bildirip, ýurdumyzyň munuň üçin Aş-
gabatda zerur bolan ähli infrastrukturany we 
şertleri hödürlemäge taýýardygyny tassyklady. 
Bu institut Bitaraplyk, onuň bilen baglanyşykly 
meseleler boýunça seljeriş barlaglaryny geçir-
mek üçin netijeli meýdança bolmalydyr.

BMG-niň howandarlygynda Merkezi Aziýa-
da Howpsuzlyk boýunça maslahaty döretmek 
baradaky Türkmenistanyň teklipleri Arkalaş-
ygyň çäklerindäki hyzmatdaşlygyň formaty 
üçin derwaýys bolup durýar. Sebitiň durnuk-
ly, gapma-garşylyksyz ösüşini üpjün etmek 
işinde Merkezi Aziýa ýurtlarynyň we beýle-
ki gyzyklanma bildirýän döwletleriň, halkara 
guramalaryň, maliýe-ykdysady institutlaryň 
ýakynlaşmagyna we tagallalarynyň utgaşdy-
rylmagyna gönükdirilen çemeleşmeleriň, çöz-
gütleriň işlenip taýýarlanylmagyny maslahatyň 
esasy maksady hasaplaýarys. Türkmen tarapy 
Arkalaşygyň döwletlerini geljek ýyl Aşgabatda 
maslahatyň birinji mejlisiniň işine gatnaşmaga 
çagyrýar.

Häzirki zaman dünýäsiniň terrorçylyk 
howpy, neşe serişdeleriniň bikanun dolanyşy-
gy, adam söwdasy, GDA-nyň giňişligine radi-
kal, ekstremistik elementleriň aralaşmagy ýaly 
wehimlere garşy durmak, kiberhowplar we 
beýleki wehimler bilen baglanyşykly mesele-
ler boýunça mundan beýläk-de tagallalarym-
yzy utgaşdyrmagy möhüm hasaplaýarys diýip, 
döwlet Baştutanymyz aýtdy. Derwaýys mese-
leleri çözmegiň ýollaryny gözlemek boýunça 
teklipleri öňe sürmek bilen, biz başlangyçlar-
ymyzyň Arkalaşygyň çäklerinde berk we uzak 
möhletli parahatçylygy, howpsuzlygy üpjün 
etmäge gönükdirilendigine, tutuş dünýäde pa-
rahatçylyk we ylalaşyklylyk diplomatiýasyny 
ilerletmäge uly goşant bolup hyzmat edýändigi-
ne düşünmekden ugur alýarys diýip, hormatly 
Prezidentimiz nygtady.

Ykdysadyýetde hyzmatdaşlygyň işjeňleşdiril-
megini gatnaşyklarymyzyň ileri tutulýan ugry 
hasaplaýarys. Mälim bolşy ýaly, 2019-njy ýylda 
Aşgabatda geçirilen GDA-nyň döwlet Baştutan-
larynyň Geňeşiniň mejlisinde Türkmenistanyň 
başlangyjy boýunça işlenip taýýarlanylan Arka-
laşyga gatnaşyjy döwletleriň strategik ykdysady 
hyzmatdaşlygy hakynda Jarnama gol çekildi. Bu 
resminama soňra kabul edilen GDA-nyň 2030-
njy ýyla çenli ykdysady ösüşiniň Strategiýasyn-
yň esasyny düzdi. Strategiýada söwda, senagat 
kooperasiýasy, ulag, energetika, maýa goýumlar 
ulgamlarynda we beýleki ileri tutulýan pudak-
larda ýakyn gatnaşyklar göz öňünde tutulýar. 
Bu baradaky gürrüňi dowam edip, hormatly 
Prezidentimiz Serdar Berdimuhamedow türk-
men tarapynyň giň gerimli Demirgazyk — 
Günorta we Gündogar — Günbatar düzüm-
leýin geçelgeleri ösdürmek babatda energetika, 
ulag-kommunikasiýa ugurlaryny diwersifika-
siýalaşdyrmak boýunça başyny başlan taslama-
larynyň Arkalaşygyň döwletleri üçin wajypd-
ygyna ynam bildirdi. Şunuň bilen baglylykda, 
Hazar deňzi — Gara deňiz we Aziýa — Ýuwaş 
umman sebitleriniň ulag gatnawlary, şeýle hem 
Aýlagyň we Ýakyn Gündogaryň ýurtlary bilen 
logistik mümkinçilikleri artdyrmaga uly äh-
miýet berilýär.

Ýurtlarymyzyň halklarynyň arasyndaky ysn-
yşykly ynsanperwer gatnaşyklar, ozalkysy ýaly, 
GDA-nyň çäklerinde hyzmatdaşlygyň möhüm 
we birleşdiriji şerti bolmagynda galýar. Yl-
ym-bilim, syýahatçylyk, sport ulgamlarynda 
uly tejribe topladyk. Medeni alyşmalar ulgam-
yndaky hyzmatdaşlyk hem wajyp ugur bolup 

Hormatly jenap Başlyk!
Hormatly wekiliýetleriň Baştutanlary we 

agzalary!
Ilki bilen, Hytaý Halk Respublikasynyň 

Başlygy hormatly Si Szinpine “Bir guşak, bir 
ýol” üçünji ýokary derejeli maslahatyny ça-
gyrmak başlangyjy, onuň ýokary derejede 
guralandygy, hoşniýetlilik, myhmansöýerlik 
üçin minnetdarlyk bildirmäge rugsat ediň!

Bu duşuşygyň geçirilmegi örän derwaýys 
we zerur wakadyr. Soňky döwrüň ýagdaýlary 
— pandemiýa, durnuksyzlygyň artmagy, 
ynanyşmagyň peselmegi ählumumy yk-
dysady işjeňlige ýaramaz täsirini ýetirdi, özara 
arabaglanyşykda kynçylyklary ýüze çykardy, 
durnukly ösüş ulgamynda meýilnamalary 
we maksatnamalary durmuşa geçirmegiň 
netijeliligini peseltdi. Şu ýaramaz ýagdaýlary 

ýeňip geçmek üçin döwletleriň we halkara 
institutlaryň tagallalarynyň birleşdirilmegi, 
hoşmeýilli erk-islege daýanýan dörediji-
likli, oňyn gün tertibini berkarar etmek 
işinde olaryň raýdaşlygy, jogapkärçiligi we 
öňdengörüjiligi talap edilýär.

Şu nukdaýnazardan, “Beýik Ýüpek 
ýoluny dikeltmek” türkmen strategiýasy 
many-mazmuny boýunça Türkmenistanyň 
Ýewraziýanyň geljekki geoykdysady landşafty 
baradaky garaýyşlaryna, şeýle hem Hytaýyň 
“Bir guşak, bir ýol” strategiýasyna laýyk gelýär. 
Şunda deňhukuklylyk, hyzmatdaşlygyň bäh-
bitlerini nazara almak we ykrar etmek, özara 
bähbitlilik, medeni, ruhy gymmatlyklaryň 
köpdürlüligine hormat goýmak esasy ýörelge-
ler hökmünde çykyş edýär. Hyzmatdaşlygyň 
syýasylaşdyrylmagyny aradan aýyrmak, en-
ergetika we ulag akymlarynyň birtaraplaýyn-
lygyndan el çekmek, olaryň giň halkara gat-
naşyklar üçin diwersifikasiýalaşdyrylmagyny, 
elýeterliligini üpjün etmek türkmen tarap-
ynyň çemeleşmesiniň möhüm ugry bolup 
durýar.

Türkmen we hytaý halklarynyň arasyn-
daky dostlugyň, hoşniýetli goňşuçylygyň baý 
taryhy tejribesine daýanmak, häzirki wagtda 
özara obýektiw bähbitleriň bolmagy Türk-
menistana we Hytaýa bu iki strategiýanyň 
durmuşa geçirilmegi, olaryň utgaşdyrylmagy, 
biri-biriniň üstüniň ýetirilmegi babatda hyz-
matdaşlygy üstünlikli ösdürmäge müm-
kinçilik berýär. Olaryň ikisi hem Ýewraziýada 

ykdysady ösüşe kuwwatly itergi berip, Ýuwaş 
ummandan Atlantik ummana çenli häzirki 
döwrüň talaplaryna laýyklykda giňişlikleri 
birleşdirip, özara baglaşan önümçilik we teh-
nologik tapgyrlary, senagat guşaklaryny ke-
mala getirmek bilen, köp sanly durmuş mese-
lelerini çözmäge, halklaryň ýaşaýyş-durmuş 
derejesini ýokarlandyrmaga, abadançylygyny 
artdyrmaga gönükdirilendir.

Türkmen-hytaý energetika hyzmatdaşlygy 
şeýle çemeleşmäniň aýdyň mysalydyr. 2009-
njy ýylda Türkmenistandan Hytaýa çekilen 
gaz geçirijiniň işe girizilmegi yklymyň ener-
getika ulgamynda gatnaşyklaryň täze arhitek-
turasynyň kemala gelmeginiň başyny başlady, 
özara bähbitlilik we deňhukuklylyk esasynda 
beýleki döwletleriň taslamasyna goşulyşmak 
mümkinçiliklerini açdy. Beýleki iri halkara 
taslama — Türkmenistan — Owganystan 
— Pakistan — Hindistan gaz geçirijisiniň 
taslamasy hem hut şu nukdaýnazardan amala 
aşyrylýar.

Häzirki wagtda biz türkmen tebigy gazy-
nyň, elektrik energiýasynyň geografiýasyny 
giňeltmegiň we halkara derejede iberilýän 
möçberini artdyrmagyň üstünde işleýäris. 
Türkmenistandan Owganystana hem-de 
Pakistana elektrik geçiriji, optiki-süýümli ar-
agatnaşyk ulgamlarynyň düýbi tutuldy. Bu 
ugurlarda hyzmatdaşlygyň gün tertibinde iri 
taslamalaryň ýene-de birnäçesi bar.

Beýleki bir möhüm ugur ulag bilen 
baglanyşyklydyr. Häzirki wagtda Türkmeni-

stan hyzmatdaşlary bilen bilelikde Gündog-
ar — Günbatar we Demirgazyk — Günorta 
ugurlary boýunça utgaşykly görnüşdäki ul-
ag-logistika düzüminiň köpşahaly ulgamyny 
döredýär. Geljekde bu ulgam Hazar deňzi, 
Gara deňiz, Baltika deňzi sebitlerine çykýan 
üstaşyr geçelgeleri özüne birleşdirer. Munuň 
özi Türkmenistanda ulag we kommunikasiýa 
ulgamlarynda iri milli taslamalary durmuşa 
geçirmek, Hazar deňzinde täze port infra-
strukturasyny döretmek bilen baglylykda örän 
derwaýysdyr. Hususan-da, gürrüň Hytaýdan 
Merkezi Aziýanyň çäginiň üsti bilen Hazaryň 
türkmen kenaryna, şeýle-de Eýrana, Ýakyn 
we Orta Gündogara uzaýan ulag geçelgeleri 
barada barýar.

Bu geçelge Aziýa — Ýuwaş umman sebi-
tine, Günorta Aziýa ýurtlaryna barýan ugur-
larda hem ulanylyp bilner.

Biziň tagallalarymyz ulaglaryň ähli görnüşi, 
şol sanda demir we awtomobil ýollary, howa 
gatnawlary arkaly transkontinental daşama-
laryň kuwwatyny doly açmaga, baglanyşdyry-
jy nokatlarda logistik terminallary döretmäge 
gönükdirilendir. Türkmenbaşy Halkara deňiz 
porty hem şolaryň biri bolup biler. Biz hyz-
matdaşlaryň bähbitlerine ulanmak üçin onuň 
kuwwatlyklaryny hödürlemäge taýýardyrys.

Halkara geçelgeleriň we logistik ulgam-
laryň netijeliligini ýokarlandyrmak mese-
lelerinde umumy tagallalary birleşdirmäge 
gönükdirilen ylalaşykly ulag diplomatiýasy 

durýar diýip, döwlet Baştutanymyz aýtdy. Şunuň bilen baglylykda, hormatly 
Prezidentimiz Serdar Berdimuhamedow ýurdumyzyň 2024-nji ýylda gadymy 
Samarkant şäherini “GDA-nyň medeni paýtagty” diýip yglan etmek hakyndaky 
başlangyjy goldaýandygyny belläp, bu hormatly derejäniň çäklerinde çäreleriň 
geçirilmeginiň GDA-nyň halklarynyň medeniýetleriniň özara baýlaşmagyna 
täze itergi berjekdigine, däp bolan dostluk, hoşniýetli goňşuçylyk gatnaşyklary-
nyň pugtalandyrylmagyna ýardam etjekdigine ynam bildirdi.

Çykyşynyň ahyrynda döwlet Baştutanymyz ýurdumyzyň GDA-nyň çäklerin-
de mundan beýläk-de gatnaşyk etmäge berk ygrarlydygyny tassyklap, döwleta-
ra hyzmatdaşlygyň uly geljeginiň bardygyna ynam bildirdi.

Hormatly Prezidentimiz Serdar Berdimuhamedow Gyrgyz Respublikasynyň Pre-
zidentine 2023-nji ýylda Garaşsyz Döwletleriň Arkalaşygynda netijeli başlyklyk eden-
digi üçin minnetdarlyk bildirip, geljek ýyl GDA-da başlyklyk etjek Russiýa Federa-
siýasyna we Prezident Wladimir Putine üstünlikleri arzuw etdi, şeýle hem GDA-nyň 
Baş sekretary Sergeý Lebedewe bilelikdäki işi üstünlikli utgaşdyrandygy, şu mejlisiň 
netijeli geçirilmegine uly goşant goşandygy üçin minnetdarlyk sözlerini aýtdy.

Sammitiň barşynda bolan pikir alyşmalaryň çäklerinde Arkalaşygyň şu ýylyň dowamynda alyp baran işleriniň 
jemleri seljerildi, geljek ýyl üçin ileri tutulýan wezipeler anyklaşdyryldy, halkara we sebit durmuşynyň derwaýys 
meseleleri ara alnyp maslahatlaşyldy. Şeýle hem birnäçe guramaçylyk we beýleki degişli meselelere garaldy.

GDA-nyň Baş sekretary S.Lebedew 2024-nji ýylda Garaşsyz Döwletleriň Arkalaşygyna başlyklyk etmegiň 
Russiýa Federasiýasyna geçýändigi hem-de GDA-nyň döwlet Baştutanlarynyň Geňeşiniň nobatdaky mejlisini 
geljek ýylyň 8-nji oktýabrynda Moskwa şäherinde geçirmek baradaky çözgütleri beýan etdi.

Sammitiň jemleri boýunça resminamalaryň birnäçesi kabul edildi.
Mejlis tamamlanandan soňra, hormatly Prezidentimiz Serdar Berdimuhamedow “Manas” Halkara howa menzi-

line bardy we şol ýerden Watanymyza ugrady.  Hormatly Prezidentimiziň uçary Aşgabada çenli uçuşy amala aşyr-
yp, paýtagtymyzyň Halkara howa menzilinde gondy. Şol ýerde döwlet Baştutanymyzy resmi adamlar garşyladylar.

Bu ýerde Gyrgyz Respublikasynyň ýurdumyzdaky Adatdan daşary we Doly ygtyýarly ilçisi Azizbek Madma-
row hormatly Prezidentimiz Serdar Berdimuhamedowy saparyň üstünlikli geçmegi bilen gutlap, Türkmenistan-
yň Garaşsyz Döwletleriň Arkalaşygynyň giňişliginde netijeli gatnaşyklary ösdürmekdäki işjeň ornuny belledi. 
Bişkekde ýokary derejede geçirilen duşuşyklaryň türkmen-gyrgyz hyzmatdaşlygyna, şeýle hem GDA-nyň çäk-
lerinde köpýyllyk döwletara gatnaşyklara täze itergi berjekdigine ynam bildirildi. Munuň özi umumy abadançy-
lygyň, rowaçlygyň we ösüşiň bähbitlerine laýyk gelýär.

(Başlangyjy 1-nji sahypada).



P E K I N D E  T Ü R K M E N  H A L K Y N Y Ň  M I L L I  L I D E R I  H H R - I Ň  B A Ş LY G Y  B I L E N 
D U Ş U Ş D Y

ГЕРОЙ-АРКАДАГ ВСТРЕТИЛСЯ С ПЕРВЫМ ЗАМЕСТИТЕЛЕМ ПРЕМЬЕРА ГОССОВЕТА КНР

barha uly ähmiýete eýe bolýar. Durnukly ulag ulgamy-
nda ählumumy dialogyň başyny başlaýjylaryň biri bol-
mak bilen, Türkmenistanyň köp ýyllaryň dowamynda bu 
ugurda yzygiderli çäreleri durmuşa geçirýändigini belle-
mek gerek. Türkmenistanyň tutanýerli, maksada okgunly 
işiniň netijesinde, Baş Assambleýa tarapyndan soňky ýyl-
laryň dowamynda ýurdumyzyň başlangyjy boýunça ulag 
ulgamynda Kararnamalaryň altysy kabul edildi.

Şunuň bilen baglylykda, Türkmenistanyň ulag strate-
giýasynyň häzirki zamanyň ýagdaýlary we dünýä yk-
dysadyýetiniň obýektiw islegleri bilen sazlaşýandygyny 
nygtamak isleýärin. Şoňa görä-de, şol strategiýanyň bu 
möhüm ugurda netijeli, durnukly, adalatly ulgamy döret-
mäge gyzyklanma bildirýän döwletleriň aglabasynyň 
bähbitlerine laýyk gelýändigine ynanýaryn.

Önümçilik işiniň we daşky gurşawy goramagyň ara- 

synda deňagramlylygy gazanmak, ekologik howpsuz-
lygy üpjün etmek Türkmenistanyň halkara hyzmatdaş-
lygynyň ileri tutulýan wezipeleriniň biri bolup durýar. 
Biziň “Ýaşyl Ýüpek ýola” garaýşymyzyň many-mazmuny 
şuňa esaslanýar. Şunuň bilen baglylykda, Türkmeni-
stanyň ýöriteleşdirilen düzümi — howanyň üýtgeme-
gi bilen bagly tehnologiýalar boýunça sebit merkezini 
döretmek baradaky teklibini oýlanyşykly we öz wagtyn-
da ädilen ädim hasaplaýarys. Merkeziň işlemegi üçin 
ýurdumyzyň paýtagtynda — Aşgabat şäherinde ähli ze-
rur bolan tehniki, guramaçylyk şertlerini hödürlemäge 
taýýardyrys.

Kömürturşy gazynyň, metanyň zyňyndylarynyň at-
mosfera ýaramaz netijelerini azaltmak we aradan aýyr-
mak hem Türkmenistanyň ekologiýa strategiýasynyň 
möhüm bölegi bolup durýar. Gürrüň, ilkinji nobatda, en-
ergetika, senagat we ulag ulgamlarynda ekologik taýdan 

arassa, serişde tygşytlaýjy döwrebap tehnologiýalary or-
naşdyrmaga hem-de ulanmaga tapgyrlaýyn geçmek bara-
da barýar. Şeýle-de ýurdumyz wodorod energiýasy ulga-
mynda halkara hyzmatdaşlyk syýasatyny işjeň durmuşa 
geçirýär. Türkmenistanyň bu ädimlerini hyzmatdaşlygyň 
“ýaşyl” geçelgelerini döretmäge, şol sanda “Beýik Ýüpek 
ýoluny dikeltmek” we “Bir guşak, bir ýol” strategiýalary-
nyň çäklerinde möhüm goşant hasaplaýarys.

Hormatly maslahata gatnaşyjylar!
Ykdysadyýetde özara arabaglanyşyk, tehnologiýalary, 

tejribäni we usullary halkara derejede alyşmak dünýä 
ösüşiniň obýektiw meýilleri bolup durýar. Olar önümçi-
likde has ysnyşykly kooperasiýany, goşulyşmak babatda-
ky tehnologik we sanly binýatlaryň, bilelikdäki kommu-
nikasiýa ulgamlarynyň döredilmegini göz öňünde tutýar. 
Bularyň ählisi diňe bir tehniki babatda däl, eýsem, ählu-
mumy derejede-de hyzmatdaşlygyň bitewi we durnukly 

logistikasyny döretmäge ýardam etmelidir.
Biziň pikirimizçe, häzirki wagtda “syýasy logistika” 

düşünjesi örän wajypdyr. Ony ykdysady ösüşiň we hyz-
matdaşlygyň geljegi baradaky garaýyşlarynydyr müm-
kinçiliklerini paýlaşýan döwletleriň özara gatnaşyklarynyň 
köpugurly ulgamy hökmünde görýärin. Şol hyzmatdaşlyk 
bolsa syýasylaşdyrmakdan, könelişen ideologik ýörelgel-
erden azat bolmalydyr, deňlige, özara hormat goýmaga we 
birek-biregiň bähbitlerini nazara almaga esaslanmalydyr.

Hormatly wekiliýetleriň Baştutanlary we agzalary!
Ägirt uly kuwwata eýe bolan onlarça döwletiň wekill-

eriniň gatnaşýan şu wekilçilikli we abraýly forumynyň bu 
işe hem-de öňde goýlan maksatlara ýetmäge ýeterlik dere-
jede itergi bermäge ukyplydygyna şübhelenmeýärin.

Üns berip diňläniňiz üçin minnetdarlyk bildirýärin we 
üstünlikli işlemegi arzuw edýärin.

(Pekin şäheri, 2023-nji ýylyň 18-nji oktýabry)

Tü r k m e n  h a l k y n y ň  M i l l i  L i d e r i ,  Tü r k m e n i s t a n y ň  H a l k  M a s l a h a t y n y ň  B a ş l y g y 
G u r b a n g u l y  B e r d i m u h a m e d o w y ň  “ B i r  g u ş a k ,  b i r  ý o l ”  ü ç ü n j i  h a l k a r a 

h y z m a t d a ş l y k  f o r u m y n y ň  ç ä k l e r i n d ä k i  ý o k a r y  d e r e j e l i  m a s l a h a t d a k y  ç y k y ş y

Ozal habar berlişi ýaly, 18-nji oktýabrda Gahryman 
Arkadagymyz HHR-iň Başlygynyň çakylygy boýunça “Bir guşak, 
bir ýol” üçünji ýokary derejeli maslahatyna gatnaşdy. Türkmen 
halkynyň Milli Lideri öz çykyşynda netijeli halkara hyzmatdaşlygy 
ösdürmek meselelerinde Türkmenistanyň işjeň we başlangyçly 
ornuny tassyklady. Şunda energetika, ulag, kommunikasiýalar, 
ekologiýa, senagata we beýleki pudaklara “ýaşyl” tehnologiýalary 
ornaşdyrmak, ykdysadyýetde ýakynlaşmak işini çuňlaşdyrmak 
ýaly strategik ugurlara üns çekildi.

Şu gün — iş saparynyň tamamlaýjy gününde Gahryman 
Arkadagymyz Gurbanguly Berdimuhamedowyň Hytaý Halk 
Respublikasynyň Başlygy Si Szinpin bilen duşuşygy boldy.

Türkmen halkynyň Milli Lideri, Türkmenistanyň Halk 
Maslahatynyň Başlygy Hytaýyň Halk ýygnaklar öýüne bardy. Bu 
ýerde Gahryman Arkadagymyzy dostlukly ýurduň ýolbaşçylary 
mähirli garşyladylar.

Duşuşygyň öňüsyrasynda Milli Liderimiz hem-de HHR-iň 
Başlygy Türkmenistanyň we Hytaý Halk Respublikasynyň Döwlet 
baýdaklarynyň öňünde surata düşdüler.

Başlyk Si Szinpin türkmen halkynyň Milli Lideri, Halk 
Maslahatynyň Başlygy Gurbanguly Berdimuhamedowa “Bir 
guşak, bir ýol” üçünji ýokary derejeli maslahatyna gatnaşandygy 
üçin hoşallyk bildirdi we Hytaýda mübäreklemäge örän şatdygyny 
belläp, taryhyň dowamynda ýola goýlan dostlukly gatnaşyklara, 
köpugurly mümkinçiliklere eýe bolan döwletara hyzmatdaşlygyň 
okgunly ösdürilýändigini nygtady.

Bellenilişi ýaly, hormatly Prezidentimiz Serdar 
Berdimuhamedowyň şu ýylyň ýanwarynda Hytaý Halk 

Respublikasyna bolan döwlet sapary ikitaraplaýyn 
gatnaşyklary ösdürmegiň ýolunda täze, möhüm 
ädim boldy. Pekinde geçirilen gepleşikleriň 
netijeleri boýunça möhüm ylalaşyklar gazanyldy 
hem-de resminamalaryň ençemesine gol çekildi. 
HHR-iň Başlygy mümkinçilikden peýdalanyp, 
döwlet Baştutanymyza mähirli salamyny we iň gowy 
arzuwlaryny beýan etdi.

Başlyk Si Szinpin türkmen halkynyň Milli 
Lideri Gurbanguly Berdimuhamedowa Pekine 
gelmek baradaky çakylygy kabul edendigi üçin 
ýene-de bir gezek minnetdarlyk bildirip, Hytaýyň 
Türkmenistan bilen hyzmatdaşlyga uly ähmiýet 
berýändigini, döredijilikli halkara başlangyçlaryny 
goldaýandygyny nygtady.

Gahryman Arkadagymyz Başlyk Si Szinpine 
HHR-e gelmäge çakylygy üçin minnetdarlyk 
bildirip, däp bolan türkmen-hytaý dostlugynyň 
iki müň ýyldan gowrak wagtdan bäri dowam edip 
gelýändigini aýtdy. Beýik Ýüpek ýoly iki ýurdy we 
olaryň halklaryny ysnyşykly baglanyşdyrypdyr. 
Hytaýdan Merkezi Aziýanyň çäginden Ýewropa 
tarap geçen Beýik Ýüpek ýolunyň tutuş dünýä 
siwilizasiýasynyň ösüşiniň şerti bolandygy 
hemmelere mälimdir.

Türkmen halkynyň Milli Lideri sebitde durnukly 
ösüşi üpjün etmek baradaky meselä ünsi çekip, 

(Başlangyjy 2-nji sahypada).

По завершении официальной це-
ремонии открытия Третьего меж-
дународного форума Националь-
ный Лидер туркменского народа,  
Председатель Халк Маслахаты  
Гурбангулы Бердымухамедов в го-

сударственной резиденции «Дяоюй-
тай» встретился с первым замести-
телем Премьера Государственного 
совета КНР, членом Постоянного ко-
митета Политбюро ЦК Коммунисти-
ческой партии Китая Дин Сюэсяном.

Перед началом встречи, про-
шедшей в формате делового обеда, 
состоялась церемония фотографи-
рования на фоне Государственных 
флагов Туркменистана и Китай-
ской Народной Республики.

Тепло приветствовав друг друга, 
собеседники выразили удовлет-
ворение возможностью обсудить 
нынешнее состояние и перспекти-
вы развития туркмено-китайского 
сотрудничества, которому в по-
следние годы благодаря взаимным 
усилиям сторон придан статус 
стратегического партнёрства.

Как отмечалось, Правитель-
ство КНР придаёт особое значе-
ние укреплению многопланового 
партнёрства с Туркменистаном, 
который сегодня демонстрирует 
стабильные темпы социально-эко-
номического развития и принци-
пиально новые подходы к решению 
актуальных проблем современ-
ности. Также подчёркивалось, что 
нынешний визит Национального 
Лидера туркменского народа Гур-
бангулы Бердымухамедова в Ки-
тай и участие в Третьем форуме 
высокого уровня «Один пояс, один 
путь» рассматривается в качестве 
важного этапа на пути укрепления 
традиционно дружественных меж-
государственных отношений.

Говоря о твёрдом намерении 
сторон и далее тесно взаимодей-
ствовать как в двустороннем, так и 
многостороннем формате – в рам-
ках крупнейших международных и 
авторитетных региональных струк-

тур, собеседники с удовлетворением 
констатировали близость или совпа-
дение взглядов двух государств по 
актуальным проблемам мировой по-
вестки дня, что способствует уста-
новлению доверительного диалога, 
отвечающего взаимным интересам.

Особый акцент был сделан на ак-
туальности инициированной нашей 
страной стратегии по возрождению 
Великого Шёлкового пути в услови-
ях нынешнего времени и концеп-
ции КНР «Один пояс, один путь», 
базирующихся на общей историче-
ской основе и призванных служить 
благополучию и процветанию госу-
дарств и народов мира.

Отдельной темой обсуждения 
стали вопросы туркмено-китайско-
го сотрудничества, в последние годы 
получившего качественно новое на-
полнение. Яркими примерами тому 
служат важные совместные проекты, 
в том числе и грандиозный проект – 
строительство транснационального 
газопровода Туркменистан–Китай.

В рамках встречи отмечались 
основные подходы сторон к даль-
нейшему выстраиванию конструк-
тивного межгосударственного 
диалога, достигнутый уровень ко-
торого был высоко оценён Прези-
дентом Сердаром Бердымухаме-
довым и Председателем КНР Си 
Цзиньпином в ходе состоявшихся 
визитов главы Туркменистана в 
Китай в текущем году.

В ряду приоритетных направле-
ний двустороннего сотрудничества 
были обозначены торгово-экономи-

ческая сфера, топливно-энергетиче-
ский и транспортно-коммуникаци-
онный секторы, промышленность, 
сельское хозяйство и др. В этой свя-
зи, отмечая наличие внушительно-
го потенциала партнёрства в самых 
разных сферах, собеседники обме-
нялись мнениями о возможностях 
наращивания продуктивных отно-
шений в областях, где приложение 
взаимных усилий видится наиболее 
эффективным.

Большое внимание было уделено 
вопросам активизации традицион-
ных культурно-гуманитарных свя-
зей, способствующих укреплению 
дружбы и взаимопонимания между 
туркменским и китайским народами.

С удовлетворением отмечались 
установленные тесные связи между 
законодательными органами, под-
тверждением чему служит создание 
межпарламентской дружественной 
группы Меджлиса Туркменистана 
и Всекитайского собрания народ-
ных представителей КНР. Как под-
чёркивалось, деятельность данной 
структуры способствует совершен-
ствованию и расширению договор-
но-правовой базы поступательно 
развивающегося межгосударствен-
ного партнёрства.

В завершение встречи была вы-
ражена уверенность в дальнейшем 
поступательном развитии устано-
вившегося конструктивного меж-
государственного диалога, опираю-
щегося на многовековые традиции 
дружбы и доверия между туркмен-
ским и китайским народами.

(Dowamy 4-nji sahypada).



The Minister of Foreign Affairs of 
Turkmenistan took part in the CIS 

Council of Ministers 
On October 12, 2023, a regular meeting of 

the Council of Ministers of Foreign Affairs 
of the Commonwealth of Independent 
States was held in Bishkek. During the 
meeting, views were exchanged on a wide 
range of current issues, including important 
aspects of the international and regional 
agenda, as well as cooperation within the 
CIS. The most important directions for 
future multilateral cooperation in the fields 
of politics, trade, economics and culture 
for the coming period have been identified.

Представители Туркме-
нистана приняли участие в                                                              

форуме Организации городов Всемир-
ного наследия

10-13 октября 2023 года в городе Кён-
джу, Республика Корея, состоялся чет-
вертый региональный форум Органи-
зации городов Всемирного наследия 
Азиатско-Тихоокеанского региона, в ко-
тором приняла участие делегация Ми-
нистерства культуры Туркменистана.

В рамках форума туркменской сторо-
ной был представлен доклад, посвящён-
ный историко-культурному наследию 
древнего города Куня-Ургенч, архитек-
турные шедевры и памятники которого 
включены в Список Всемирного насле-
дия ЮНЕСКО. Также был продемон-
стрирован видеоролик об истории и 

современном развитии Туркменистана, 
туристических возможностях страны.

Региональная конференция была по-
священа теме использования матери-
ального и нематериального культурно-
го наследия для повышения потенциала 
городов, вошедших в Список Всемир-
ного наследия ЮНЕСКО.

В Токио состоялись мероприятия 
по случаю Дня Независимости  

Туркменистана
16 октября 2023 года в Токио в ходе 

мероприятия, посвящённого Дню неза-
висимости Туркменистана, состоялась 
торжественная церемония вручения 
удостоверения почётного звания «За-
служенный коневод Туркменистана» 
генеральному директору Японского 
экономического общества «Akhal-teke 
Affinity Co. LTD» Мичико Аоэ.

В мероприятии приняли участие чле-
ны парламента Японии, представители 
министерств и ведомств, руководители 
высших учебных заведений, бизнесме-
ны, сотрудники посольств иностранных 
государств, представительств междуна-
родных организаций и японских обще-
ственных организаций, журналисты, а 
также туркменские студенты, обучаю-
щиеся в Японии.

Выступавшие подчеркнули важность 
проводимой под руководством Прези-
дента Туркменистана Сердара Берды-
мухамедова работы по дальнейшему 

развитию многосторонних туркмено-
японских отношений.

В Бухаресте прошли переговоры по 
вопросам туркмено-румынского  

сотрудничества
17 октября 2023 года в здании по-

сольства Туркменистана в Румынии 
состоялась встреча посла А.Аннаева 
с сопредседателем румынской части 
межпарламентской туркмено-румын-
ской группы дружбы А.К.Колчаром, в 
ходе которой обсуждены актуальные 
вопросы двустороннего сотрудниче-
ства, а также перспективы дальнейшего 
взаимодействия.

Стороны в качестве приоритетных 
направлений сотрудничества обо-
значили политико-дипломатическую, 
торгово-экономическую, топливно-
энергетическую, транспортно-комму-
никационную, а также культурно-гу-
манитарную сферы. Было отмечено 
позитивное взаимодействие на межпар-
ламентском уровне.

Turkmenistan and EURONEWS 
TV channel aim to expand long-term 

partnership
On October 16, 2023, negotiations were 

held at the Ministry of Foreign Affairs of 
Turkmenistan with a delegation of the 
European information television channel 
“Euronews”, which has been staying in 
Turkmenistan on a working visit.

During the meeting, Deputy Minister of 

Foreign Affairs M.Byashimova and Vice 
President of the TV channel for sales and 
partnerships Sylvain Jean Yves Roger noted 
the fruitful cooperation that had developed 

over the past decade, within the framework 
of which a number of successful projects 
were implemented to cover significant 
events in Turkmenistan.

Plans aimed at long-term partnership in 
the international information space were 
also outlined, whereas representatives of 
the European television channel expressed 
their readiness to intensify joint activities 
and develop new forms of interaction.

In this regard, an exchange of views took 
place on the ways of implementation of the 
Partnership Agreement between Agency 
for Transport and Communications under 
the Cabinet of Ministers of Turkmenistan, 
«Turkmenaragatnashyk» agency and the 
“Euronews” company, which was signed by 
the parties following the meeting.

НОВОСТИ МИРА И РЕГИОНА

Türkmenistanyň “Beýik Ýüpek ýoluny dikeltmek” strategiýasyny 
Hytaýyň “Bir guşak, bir ýol” başlangyjy bilen utgaşdyrmak 
boýunça tagallalaryň wajypdygyny belledi. Köp ýyllaryň 
dowamynda bu başlangyç Ýewraziýa sebitinde söwda we medeni 
gatnaşyklary pugtalandyrmaga ýardam etdi.

Şeýlelikde, Türkmenistanyň hem-de Hytaýyň halklaryny 
köpasyrlyk dostlugyň, özara gatnaşyklaryň we hoşniýetli 
goňşuçylygyň ägirt uly tejribesi baglanyşdyrýar. Halkymyzyň 
nesilbaşysy hasaplanýan Oguz handan başlap, türkmen 
döwletlerinde daşary ýurtly ilçileri serhetde behişdi bedewlerimiz 
— ahalteke atlary bilen garşylamak asylly däp bolupdyr diýip, 
Gahryman Arkadagymyz Gurbanguly Berdimuhamedow aýtdy. 
Parfiýalylar Hytaýyň imperatory U Diniň ilçisi Çžan Sýanyň 
ýolbaşçylygyndaky wekiliýeti serhetde 20 müň atly bilen 
garşylapdyr.

Türkmen halkynyň Milli Lideri şular barada aýtmak bilen, 
diplomatik sowgatlaryň arasynda bedewiň iň gymmatly sowgat 
hasaplanandygyny belledi. Şol döwürlerde dünýä meşhur bolan 
we “ganatly bedewler” diýlip atlandyrylan atlar Parfiýa tarapyndan 
“Asman şalygy” atlandyrylan Hytaýyň imperatorlaryna sowgat 
hökmünde iberilipdir.

Gadymy türkmenler bolan hunlar Oguz hanyň uly ogly 
Gün hanyň nesilleridir. Ýewropada hunlary “kunlar” diýip 
atlandyrýarlar. Gun we Hun sözleri “Gün” diýmegi aňladýar. 
Hunlar demirgazyk-günbatar Hytaýyň giň çöllerinden Sibire 
çenli ägirt uly çäkleri eýeläpdir. Oguz türkmenleriniň Beýik 
Hun döwletiniň hökümdary Mete han Hytaý imperatorlary 
bilen gowy gatnaşykda bolupdyr diýip, Gahryman Arkadagymyz 
belledi. Mundan başga-da, VI asyrda ýaşan Göktürkmen döwleti 
Hytaýyň halky bilen ysnyşykly aragatnaşyk saklapdyr. Bilge hanyň 
baştutanlygynda Göktürkmen döwleti has-da gülläp ösüpdir. 
Şonda Hytaýyň ilçisi Meýluçžou Bilge hana ýakyn we doganlyk 
gatnaşyklary berkitmegi teklip edipdir. Tan imperatory Sýuan 
Szun hem Bilge han bilen şertnama baglaşmak isläpdir.

Taryh Hytaý bilen goňşuçylykda ýaşan hunlaryň we 
Han hytaý neberesiniň arasynda söwda gatnaşyklarynyň 
bolandygyna şaýatlyk edýär. Hunlaryň hökümdary Mete hanyň 
hökümdarlyk eden döwründe iki ýurduň arasynda birek-biregiň 
tejribesini öwrenmek babatda gatnaşyklar ýola goýlupdyr. 
Gahryman Arkadagymyz Gurbanguly Berdimuhamedow 
häzirki türkmenleriň ata-babalary hasaplanýan hunlaryň biziň 
eýýamymyzdan öňki 49-njy ýylda Hytaýyň hökümdary bilen 
“Kasam şertnamasy” diýlip atlandyrylan şertnama gol çekendikleri 
baradaky maglumaty anyk mysal hökmünde getirdi. Bu şertnama 
iki kuwwatly döwletiň arasyndaky gatnaşyklary kadalaşdyrypdyr. 
Bu şertnamada hunlaryň we hytaýlylaryň bir maşgala ýaly bolup 
ýaşandyklary bellenilýär. Şertnamada: “Goý, biziň ogullarymyz we 
agtyklarymyz nesillerden-nesillere bu şertnama wepaly bolsun!” 
diýlip nygtalýar.

Halk Maslahatynyň Başlygy Hytaý we hunlar ozalky 
şertnamalaryň ýerine ýetirilmegini üpjün etmek üçin diplomatik 
hat alyşmalary ýola goýupdyrlar hem-de hytaý çeşmelerinde Beýik 
Hun hökümdary Mete hanyň Hytaýyň hökümdary Sýao Wenýuwa 
ýazan käbir hatlary saklanyp galypdyr diýip belledi. Halkymyzyň 
meşhur “Huýrlukga-Hemra” dessanyndaky Çyn-Maçyn ýurduna 
giden//Hatarly kerweniň geldi” diýen setirler hem türkmen we 
hytaý halklarynyň arasynda Beýik Ýüpek ýoly eýýamyndan başlap, 
gatnaşyklaryň dowam edendiginiň edebi subutnamalarynyň biri 
bolup durýar.

Gahryman Arkadagymyz Gurbanguly Berdimuhamedow 
biziň ýurtlarymyzy we halklarymyzy asyrlara uzaýan dostluk 
gatnaşyklarynyň birleşdirýändigini ýene-de bir gezek nygtap, 
Başlyk Si Szinpine duşuşmaga döredilen mümkinçilik we 
hoşniýetlilik, myhmansöýerlik üçin minnetdarlyk bildirdi.

Halk Maslahatynyň Başlygynyň belleýşi ýaly, HHR-iň Başlygy 
bilen duşuşyklar Türkmenistan bilen Hytaý Halk Respublikasynyň 
arasyndaky gatnaşyklarda hemişe möhüm ähmiýetli wakalardyr. 
Şol duşuşyklar ikitaraplaýyn hyzmatdaşlygyň ýagdaýy barada 
pikir alyşmaga, aýratyn üns berilmegini talap edýän has möhüm 
meseleleri ýüze çykarmaga, zerur bolan halatynda, olara kuwwatly 
itergi bermäge mümkinçilik döredýär.

Gahryman Arkadagymyz soňky ýyllarda türkmen-hytaý 
gatnaşyklarynda gazanylan özara ynanyşmagyň, düşünişmegiň, 
açyklygyň ýokary derejesini kanagatlanma bilen belledi. 
Ýurtlarymyzyň strategik hyzmatdaşlygy ähli ugurlar boýunça 
yzygiderli, netijeli we maksada okgunly ösdürilýär. Biz bu 
hyzmatdaşlygy ösdürip we giňeldip, türkmen hem-de hytaý 
halklarynyň dostluk, hoşniýetli goňşuçylyk gatnaşyklaryna, 
olaryň birek-birege çuňňur hormat goýmagyna, iki döwletiň 
häzirki halkara syýasatyň esasy meseleleri boýunça garaýyşlarynyň 
ýakyndygyna, hyzmatdaşlygyň berk hukuk binýadyna, taraplaryň 
uly ykdysady kuwwatyna daýanýarys diýip, Türkmenistanyň Halk 
Maslahatynyň Başlygy belledi. Hyzmatdaşlygyň şeýle häsiýete eýe 
bolmagy Türkmenistanyň we Hytaýyň düýpli bähbitlerine laýyk 
gelmek bilen, halkara durnuklylygy, howpsuzlygy saklamaga 
hem-de pugtalandyrmaga saldamly goşant goşýar, derwaýys sebit 
meseleleriniň ençemesini çözmäge ýardam edýär, Aziýa yklymynda 
söwda-ykdysady işleri çaltlandyrmagyň we giňeltmegiň möhüm 
şerti hökmünde çykyş edýär.

Şunda türkmen halkynyň Milli Lideri Türkmenistanyň 
Hytaý bilen dost-doganlyk gatnaşyklaryny mundan beýläk-de 
pugtalandyrmaga berk ygrarlydygyny, şeýle hem syýasy, ykdysady 
we medeni-ynsanperwer ulgamlarda bilelikdäki işi dowam 
etdirmäge taýýardygyny tassyklady.

Pursatdan peýdalanyp, Gahryman Arkadagymyz 
Başlyk Si Szinpine hormatly Prezidentimiz Serdar 
Berdimuhamedowyň mähirli salamyny ýetirdi we hytaý 

halkyna parahatçylyk, rowaçlyk, abadançylyk baradaky 
arzuwlaryny beýan etdi.

Duşuşygyň dowamynda türkmen halkynyň Milli Lideri we 
HHR-iň Başlygy ikitaraplaýyn hem-de köptaraplaýyn görnüşde 
okgunly ösdürilýän, uzak geljegi nazara alyp ýola goýulýan, 
şol sanda “Merkezi Aziýa — Hytaý” formatynda ilerledilýän 
türkmen-hytaý hyzmatdaşlygynyň esasy ugurlaryny ara alyp 
maslahatlaşdylar.

Söwda-ykdysady ulgamda bar bolan ägirt uly kuwwatdan netijeli 
peýdalanmak babatda türkmen-hytaý hökümetara komitetine 
möhüm orun degişlidir. Bu komitet netijeli hyzmatdaşlygy 
ösdürmäge we diwersifikasiýalaşdyrmaga ýardam edýär.

Ulag-logistika ulgamy hem hyzmatdaşlygyň ileri tutulýan 
ugurlarynyň hatarynda görkezildi. Şunuň bilen baglylykda, 
Başlyk Si Szinpin Türkmenistanyň öňe süren, bu strategik 
ulgamda sebit we halkara hyzmatdaşlygy ösdürmäge gönükdirilen 
başlangyçlarynyň möhümdigini nygtady. Şunda “Beýik Ýüpek 
ýoluny dikeltmek” hem-de “Bir guşak, bir ýol” strategiýalaryny 
durmuşa geçirmek, olary utgaşdyrmak we özara üstüni ýetirmek 
babatda gatnaşyklaryň ähmiýeti bellenildi. Medeni-ynsanperwer 
ulgam hem türkmen-hytaý hyzmatdaşlygynyň aýrylmaz bölegi 
bolup durýar. Bu babatda bilelikdäki işiň köpýyllyk uly tejribesi 
toplandy.

HHR-iň Başlygy Türkmenistana bolan saparyny hemişe ýakymly 
duýgular bilen ýatlaýandygyny aýdyp, Gahryman Arkadagymyzy 
ýene-de Hytaýa gelmäge çagyrdy.

Gepleşikler tamamlanandan soňra, türkmen halkynyň Milli 
Lideri, Türkmenistanyň Halk Maslahatynyň Başlygy Gurbanguly 
Berdimuhamedowyň we Hytaý Halk Respublikasynyň Başlygy 
Si Szinpiniň gatnaşmagynda ikitaraplaýyn resminamalara gol 
çekmek dabarasy boldy. Hususan-da, Türkmenistanyň Hökümeti 
bilen Hytaý Halk Respublikasynyň Hökümetiniň arasynda 
tehniki-ykdysady hyzmatdaşlyk hakynda Ylalaşyga hem-de 
Türkmenistanyň Döwlet gümrük gullugy bilen Hytaý Halk 
Respublikasynyň Baş gümrük edarasynyň arasynda ygtyýarly 
ykdysady operatorlar maksatnamasynyň mümkinçiliklerini 
ýokarlandyrmak boýunça özara düşünişmek hakynda Ähtnama 
gol çekildi.

(başlangyjy 3-nji sahypada)


